
Shri Jagannatha Navakam

శ్రీజగన్నాథనవకమ్
Document Information

Text title : Jagannatha Navakam

File name : jagannAthanavakam.itx

Category : vishhnu, pradIptakumArananda, krishna, nava

Location : doc_vishhnu

Author : (Copyright) Pradipta Kumar Nanda, Kendrapara, Orisa pknanda65 at gmail.com

Transliterated by : Pradipta Kumar Nanda

Proofread by : Pradipta Kumar Nanda

Acknowledge-Permission: (Copyright) Pradipta Kumar Nanda

Latest update : September 7, 2020

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 28, 2020

sanskritdocuments.org



Shri Jagannatha Navakam

శ్రీజగన్నాథనవకమ్

పారావారపతిః పురీపురపతిస్సౌభాగ్యలక్ష్మీపతిః
శ్రీక్షేత్రాధిపతిర్మహేశ్వరపతిర్మాయాపతిర్భూపతిః   ।

శ్రీవైకుణ్ఠపతిర్జగజ్జనపతిర్మాధుర్యలీలాపతిః    
దారుబ్రహ్మపతిర్మహామఖపతిః  కుర్యాత్సదా మఙ్గలమ్  ॥ ౧॥

హే నారాయణ హే జగజ్జయకృతే  హే విశ్వబన్ధో ప్రభో
హే వైకుణ్ఠసనాతన   గ్రహపతే  హే రామనారాయణ ।

హే నీలాచలనాయక ప్రవణ  హే హే శ్రీజగన్నాథ  మాం
హే రాధాధవ పాహి పాహి సతతం వన్దామి  నన్దాత్మజమ్  ॥౨॥

గోలాకారాక్షయుక్తా నిఖిలమణిమయీహేమభూషాఙ్గశోభా
శ్యామా కామాభిరామా స్వజనసహరతా ప్రేమధారావహన్తీ  ।

యాసా సంసారసారా శ్రితజనవిషయా  బ్రహ్మరూపా  ప్రసన్నా
పాయాత్సంభ్రాన్తనీలాచలభువనసుఖా   స్రగ్ధరా   దారుమూర్తిః ॥ ౩॥

స్వర్ణాలంకృతదివ్యదారురసికం  శ్రీమన్దిరాధీశ్వరం 
విశ్వానన్దతనుం  వికారరహితం పుర్య్యాం మహాసౌరభమ్ ।

భక్తిప్రేమధనం  దదాతి పరమం లావణ్యలక్ష్మీజుషం
శ్రీనీలాద్రిమహోదయం   ప్రతిదినం  సౌన్దర్యసారం  భజే ॥ ౪॥

పక్షీన్ద్రాసీనమఞ్చం  సకలమణియుతంయోగమాయాసమేతం
శఙ్ఖం  చక్రం  గదాబ్జం  ప్రబలబలయుతం  బాహుభిః సందధానమ్ ।

లావణ్యం మర్త్యలోకే నయనసుఖకరం పీతపట్టామ్బరాఢ్యం
లక్ష్మీనారాయణాఖ్యం నిరుపమయుగలం దివ్యదేహం నమామి ॥ ౫॥

మాధుర్యసారరససారసుఖైకసారం
వేదాన్తసారసురసారవిదగ్ధసారమ్  ।

పీయూషసారఘనసారసుశీతసారం
శ్రీక్షేత్రసారహరిసారసుసారమీడే   ॥౬॥

శ్రీజగన్నాథనవకమ్

శుద్ధం  బుద్ధమబద్ధమవ్యయమజం   దాన్తం ప్రశాన్తం  మహః
కాన్తం సన్తతమన్తకారిమనఘోదన్తం  మహాన్తం పరమ్ ।

నిత్యం నిర్మలమేకమాద్యమజడం సత్యావబోధాత్మకం
వన్దే తం కమలాపతిం ప్రతిదినం  నీలాద్రిచూడామణిమ్  ॥ ౭॥

హే శీతల ప్రియహరే  కరుణావతార
సౌభాగ్యదారుసుఖకారుకలాభితప్త ।

శ్రీమన్దిరేశ   నితరాం తులసీదలేఽస్మిన్
పత్రం  లిఖామి పఠ మాధవ పక్షిపత్ర ॥౮॥

యోగే న భోగసకలేషు సుఖేషు నిత్యం
త్వన్నామధామవిషయే క్వచిదస్తి దృష్టిః  ।

బ్రహ్మాణ్డనాథ   తవ గౌరవసౌరభాయ
చేష్టా కదా భవతి సా భవితా సుబుద్ధిః  ॥౯॥

ఇతి ప్రదీప్తనన్దశర్మవిరచితం   శ్రీజగన్నాథనవకం  సమాప్తమ్ ।

